
11.1  Gweddill y Ceisiadau                                     Remainder Applications 
   

Rhif y Cais:     13C194     Application Number 
 

Ymgeisydd    Applicant 
 

Bleddyn a Bethan Hughes 
 

Cais amlinellol ar gyfer codi tri annedd fforddiadwy sy'n cynnwys manylion mynedfa, 
edrychiad, gosodiad a graddfa, ar dir gyferbyn a / Outline application for the erection of 

three affordable dwellings which includes details of access, appearance, layout and scale, 
on land opposite  

   
Llwyn Llinos, Bodedern 

   
 
 
 
 
 

 
 
 
 
 
 
 
 
 
 
 
 

 



Pwyllgor Cynllunio: 26/04/2017 
 
Adroddiad gan Bennaeth Gwasanaeth Rheoleiddio a Datblygu Economaidd (NJ) 
 
Argymhelliad: 
 
Caniatáu  
 
Rheswm dros Adrodd i’r Pwyllgor: 
 
Mae’r ymgeisydd yn perthyn i swyddog perthnasol. Mae ffeil ac adroddiad y cais wedi’u hadolygu 
gan y Swyddog Monitro. 
 
1. Y Safle a’r Bwriad 
 
Roedd y cais amlinellol gwreiddiol gyda’r holl faterion wedi’u cadw’n ôl ar gyfer datblygu 3 tŷ fel 
safle eithriad ar gyfer tai fforddiadwy. Er mwyn deall natur y cais a materion fforddiadwyedd, 
gofynnwyd am fanylion ychwanegol ac fe’u cyflwynwyd, er ar ffurf amlinellol a’r yr unig fater sydd 
bellach wedi’i gadw ar gyfer ystyriaeth yn y dyfodol yw tirluniad y safle. Mae’r cynllun fel y’i 
diwygiwyd yn gais am dri byngalo ar ran o gae sy’n llenwi bwlch rhwng y fynwent bresennol a’r 
byngalo cyfagos yn Rhoslwyn. Mae’r cais yn cynnwys mynedfa wedi’i rhannu a chyfleuster parcio 
wedi’i rannu o flaen yr eiddo.   
 
2. Mater(ion) Allweddol 
 
Cydymffurfiaeth â’r polisïau cynllun datblygu lleol ar safleoedd eithriad, amwynderau a diogelwch 
priffyrdd.  
 
3. Brif Bolisïau 
 
Cynllun Fframwaith Gwynedd  
Polisi A8 – Tai Fforddiadwy  
Polisi D4 – Lleoliad, Lleoli a Dyluniad  
Polisi D29 – Dyluniad  
 
Cynllun Lleol Ynys Môn  
Polisi 1 – Polisi Cyffredinol  
Polisi 26 – Safonau Parcio  
Polisi 42 – Dylunio  
Polisi 48 – Meini Prawf Datblygu Tai  
Polisi 52 – Safleoedd Eithriedig  
 
Cynllun Datblygu Unedol wedi’i Stopio  
Polisi GP1 – Canllawiau Rheoli Datblygu  
Polisi GP2 – Dyluniad  
Polisi HP3 – Prif Ganolfannau a Chanolfannau Eilaidd  
Polisi H)7 – Tai Fforddiadwy  
 
Cynllun Datblygu Lleol ar y Cyd  
Polisi TAI 1 – Safleoedd Eithriadol  
 
Polisi Cynllunio Cymru – Rhifyn 9  
 
TAN 2 Cynllunio a Thai Fforddiadwy  
 
SPG: Tai Fforddiadwy  
SPG: Canllawiau Dylunio  
 
 
 



4. Ymateb i’r Ymgynghoriad a’r Cyhoeddusrwydd 
 
Cynghorydd Llinos Medi Huws – dim ymateb i’r ymgynghoriad  
 
Cynghorydd John Griffith – dim ymateb i’r ymgynghoriad  
 
Cynghorydd Ken Hughes - dim ymateb i’r ymgynghoriad 
 
Cyngor Cymuned – dim ymateb i’r ymgynghoriad  
 
Awdurdod Priffyrdd – yn awgrymu amodau sydd yn cynnwys darparu llwybr troed 1.8 metr ar hyd 
tu blaen y safle.  
 
Adran Ddraenio – Dylid darparu manylion mewn perthynas â gwarediad dŵr wyneb ac mewn 
perthynas â ffosydd cerrig.  
 
Dŵr Cymru – awgrymu amod  
 
Cyfoeth Naturiol Cymru – dim sylwadau  
 
Swyddog Tai – cadarnhad o’r angen am 3 x byngalo 2 ystafell wely ym Modedern. Mae’r 
Gwasaneth Tai yn cadarnhau cefnogaeth ar gyfer y cais os gellir darparu’r anheddau arfaethedig 
am bris fforddiadwy.  
 
Uned Bolisi Cynllunio ar y Cyd – gall Polisi 52 o’r Cynllun Lleol a Pholisi HP7 o’r Cynllun 
Datblygu Unedol wedi’i stopi gefnogi datblygiad tir ychwanegol o fewn neu’n agos i ffiniau datblygu 
ar gyfer tai fforddiadwy.  
 
Ymateb y cyhoedd i’r hysbysiad: Derbyniwyd 3 llythyr o wrthwynebiad o ganlyniad i’r 
cyhoeddusrwydd a roddwyd i’r cais mewn perthynas â’r cais a gyflwynwyd yn wreiddiol. Roedd y 
gwrthwynebiadau yn seiliedig ar:  
 
Ddiogelwch priffyrdd wrth y fynedfa arfaethedig a’r traffig fyddai’n cael ei greu.  
Diffyg pafin 
Diffyg lle o fewn y safle ar gyfer parcio a throi cerbydau 
Byddai’r rhes arfaethedig o dai teras gydag ardal barcio helaeth a diffyg gwaith tirlunio allan yn 
anghydnaws â’r dyluniad a’r bwlch sydd rhwng y byngalos unigol ar hyn o bryd ac yn niweidiol i 
gynllun y stryd.  
Mae’r cais yn orddatblygiad o’r safle.  
 
Nid oedd unrhyw lythyrau ychwanegol wedi eu derbyn ar adeg ysgrifennu’r adroddiad a hynny er ail 
ymgynghori gyda’r cyhoedd wedi i’r manylion diwygiedig ddod i law. Y dyddiad cau ar gyfer 
cyflwyno cynrychioliadau yw 19 Ebrill, 2017.   
 
5. Hanes Cynllunio Perthnasol 
 
Dim  
 
6. Prif Ystyriaethau Cynllunio 
 
Egwyddor y Datblygiad – Mae’r safle wedi’i leoli yn union gyfagos i anheddiad presennol 
Bodedern.  
 
Mae’r safle yn rhan o gae sydd â wal gerrig ac ymyl laswelltog o’i flaen. Mae’r cais fel ag y mae yn 
un ar gyfer tri byngalo ar wahân, pob yn â gardd hirsgwar sydd tua 50m2 ynghyd â gerddi ffrynt ac 
ochr ac ardal barcio sy’n cael ei rhannu ac ardal ar gyfer troi cerbydau. Ystyrir y dyluniad yn un sy’n 
adlewyrchu’r eiddo eraill yn yr ardal ac mae’r newid o anheddau teras dau lawr i fyngalos ar wahân 
yn adlewyrchu’r cymeriad presennol.  
 
 



Priffyrdd a Draenio: Mae’r Awdurdod Priffyrdd wedi cadarnhau nad oes ganddynt unrhyw 
wrthwynebiad i’r datblygiad arfaethedig ar yr amod y darperir pafin ar hyd tu blaen y safle. 
Gofynnwyd am fanylion draenio ychwanegol er mwyn sicrhau y gellir cyflawni’r cynllun draenio 
mewn egwyddor. Nid oes gan Dŵr Cymru unrhyw wrthwynebiad os rhoddir amod draenio.  
 
Angen am Dai: Mae’r Gwasaneath Tai wedi cadarnhau yr angen am dri byngalo dwy ystafell wely 
ym Modedern ac mae’r cynllun yn adlewyrchu’r angen hwnnw o ran dyluniad a fforddiadwyedd. 
Mae angen cytundeb cyfreithiol er mwyn sicrhau bod yr anheddau yn rhai fforddiadwy ac ym 
ymateb i angen lleol am byth.  
 
Ystyriaethau o ran Polisïau sy’n Esblygu: Mae Polisi TAI10 o’r CDLlC yn golygu y gellir datblygu  
safleoedd eithriad lle nad oes modd cwrdd angen sydd wedi’i brofi am dai fforddiadwy o fewn 
amserlen resymol ar safleoedd marchnad o fewn y ffin ddatblygu. Bydd cynigion am ddatblygiadau 
ar raddfa fach, sy’n gymesur â maint y setliad ac sy’n ffurfio estyniad rhesymol iddo, yn cael eu 
caniatáu. Tra bo dyraniad ar gyfer datblygiad tai ym Modedern wedi ei wneud fel rhan o’r CDLlC, 
nid oes caniatâd ar gyfer y safle ar hyn o bryd ac ni fyddai’n bodloni’r angen presennol am dai 
fforddiadwy fel sydd wedi’i adnabod fel rhan o’r cais presennol.     
 
7. Casgliad 
 
Mae’r cais yn dderbyniol yn nhermau polisi yn amodol ar fanylion draenio boddhaol.  
 
8. Argymhelliad 
 
Caniatáu’r datblygiad gydag amodau a chytundeb A106 er mwyn diogelu’r anheddau fel rhai 
fforddiadwy yn barhaol.  
 
(01) Bydd angen cymeradwyaeth y Cyngor cyn dechrau ar unrhyw ddatblygiad mewn 
perthynas â’r materion canlynol sydd wedi eu cadw yn ôl o ran tirlunio’r safle.  
 
Rheswm: Er mwyn cydymffurfio â gofynion y Ddeddf Cynllunio Gwlad a Thref 1990.  
 
(02) Bydd cais am gymeradwyaeth mewn perthynas â’r materion sydd wedi eu cadw’n ôl y 
cyfeirir atynt yn cael eu gwneud o fewn tair blynedd i roi’r caniatâd cynllunio a dim hwyrach 
na hynny.  
 
Rheswm: Er mwyn cydymffurfio â gofynion y Ddeddf Cynllunio Gwlad a Thref 1990.  
 
(03) Bydd y datblygiad y mae’r caniatâd yn berthnasol iddo yn dechrau ddim hwyrach na’r 
hwyraf o’r dyddiadau canlynol sef:- (a) diwedd y pum mlynedd o’r dyddiad y rhoddir y 
caniatâd neu (b) diwedd dwy flynedd ers y cymeradwyaeth terfynol o’r materion a gedwir yn 
ôl perthnasol neu yn achos cymeradwyaeth ar ddyddiadau gwahanol y gymeradwyaeth 
terfynol ar fater o’r fath i’w gymeradwyo.  
 
Rheswm: Er mwyn cydymffurfio â gofynion y Ddeddf Cynllunio Gwlad a Thref 1990.  
 
(04) Ni fydd unrhyw ddatblygiad yn digwydd tan y bydd samplau o’r deunyddiau a fydd yn 
cael eu defnyddio ar wynebau allanol yr adeilad wedi eu cyflwyno a’u cymeradwyo yn 
ysgrifenedig gan yr Awdurdod Cynllunio Lleol. Bydd y deunyddiau sydd wedi’u cymeradwyo 
yn cael eu defnyddio ar gyfer y datblygiad.    
 
Rheswm: Er mwyn sicrhau edrychiad boddhaol i’r datblygiad.  
 
(05) Bydd manylion llawn unrhyw ffensys, waliau neu ddulliau eraill o amgáu neu derfynu yn 
cael eu cyflwyno a’u cymeradwyo yn ysgrifenedig gan yr awdurdod cynllunio lleol cyn 
iddynt gael eu gosod.  
 
Rheswm: Er bydd amwynderau  
 



(06) Ni fydd unrhyw waith datblygu yn dechrau tan y bydd cynllun draenio ar gyfer y safle 
wedi’i gyflwyno a’i gymeradwyo yn ysgrifenedig gan yr awdurdod cynllunio lleol. Bydd y 
cynllun yn darparu ar gyfer gwarediad dŵr budur, dŵr wyneb a dŵr tir ac yn cynnwys 
asesiad o’r potensial i waredu dŵr wyneb a thir drwy ddulliau cynaliadwy. Yn dilyn hynny, 
bydd y cynllun yn cael ei weithredu yn unol â’r manylion sydd wedi’u cymeradwyo cyn i 
unrhyw un fyw yn y datblygiad ac ni chaniateir i unrhyw ddŵr budur, dŵr wyneb na ddraenio 
tir gysylltu’n uniongyrchol na’n uniongyrchol â’r system garthffosiaeth gyhoeddus.   
 
Rheswm: Er mwyn osgoi gorlwytho hydrolig o’r system garthffosiaeth gyhoeddus, er mwyn 
amddiffyn iechyd a diogelwch y trigolion presennol ac er mwyn sicrhau nad oes unrhyw lygredd na 
niwed i’r amgylchedd.  
 
(07) Bydd troedffordd 1.8m o led yn cael ei greu ar hyd tu blaen y safle yn gyfagos i’r 
briffordd gyhoeddus. Ni fydd unrhyw ddatblygiad yn dechrau tan y bydd manylion llawn y 
llwybr troed wedi eu cyflwyno a’u cytuno arnynt yn ysgrifenedig gan yr Awdurdod Cynllunio 
Lleol. Bydd y droedffordd yn cael ei chwblhau yn unol â’r cynlluniau sydd wedi’u 
cymeradwyo cyn i’r defnydd a gymeradwyir yma ddechrau.  
 
Rheswm: Er budd diogelwch Priffyrdd  
 
(08) Bydd y fynedfa’n cael ei chreu gydag ymlediad 2.4 metr wrth 90 metr ar bob ochr. O 
fewn y llinellau ymlediad gweledol ni fydd unrhyw beth dros fetr i uchder i’r ffordd gerbydau 
gyfagos yn cael ei ganiatáu ar unrhyw bryd. Ni fydd unrhyw ran arall o’r datblygiad yn 
dechrau tan y bydd y fynedfa wedi ei hadeiladu ac y bydd ar gael i’w defnyddio.  
 
Rheswm: Er mwyn darparu gwelededd digonol rhwng y fynedfa a’r briffordd gyhoeddus a hynny er 
mwyn sicrhau diogelwch a chyfleustra defnyddwyr y briffordd a'r fynedfa.  
 
(09) Bydd y fynedfa’n cael ei chwblhau gyda wyneb bitwmen am y 5 metr cyntaf o’r ymyl 
agosaf i’r Briffordd Sirol gyda’r system draenio dŵr wyneb wedi’i chwblhau ac yn gweithio’n 
iawn cyn i’r defnydd y rhoddir caniatâd iddo yma, ddechrau. Ni fydd unrhyw ddŵr wyneb o 
du mewn i gwrtil y safle yn gollwng i’r briffordd sirol.  
 
Rheswm: er budd amwynder  
 
(10) Bydd y maes parcio yn cael ei gwblhau yn llawn yn unol â’r manylion a gyflwynir cyn i’r 
defnydd a gyflwynwyd yma ddechrau ac yn dilyn hynny fe’i ddefnyddir i’r diben hwn yn 
unig.  
 
Rheswm: er mwyn sicrhau diogelwch y briffordd.  
 
(11) Bydd y datblygiad yn cael ei gwblhau yn unol â’r dogfennau a’r cynlluniau canlynol ac 
yn unol â’r amodau a roddir:   
 
 
Dyluniad rhif. 1264-A3-02 Cynllun lleoliad / bloc 
Dyluniad rhif. 1264-A3-03 Drychiadau arfaethedig 
Dyluniad rhif. 1264-A3-04 Cynllun Llawr ac Adran Arfaethedig  
Dyluniad rhif. 1264-A3-05 Cynllun Safle  
 
Rheswm: Er mwyn diffinio cwmpas y caniatâd hwn.  
 
Hefyd, rhoi awdurdod i’r Pennaeth Gwasanaeth ychwanegu at, dileu neu newid/amrywio unrhyw 
amod(au) cyn rhoi’r caniatâd cynllunio, ar yr amod  na fydd y newidiadau yn effeithio ar natur neu 
yn mynd i galon y caniatâd/datblygiad. 
 

 
 
 
 


